ԱՄՓՈՓԱԹԵՐԹ

««Պետական կենսաթոշակների մասին» Հայաստանի Հանրապետության օրենքում փոփոխություններ և լրացում կատարելու մասին» ՀՀ օրենքի նախագծի կապակցությամբ շահագրգիռ նախարարների առարկությունների և առաջարկությունների վերաբերյալ

	հ/հ
	Առաջարկության հեղինակը, գրության ամսաթիվը և համարը
	Առարկություն, առաջարկության բովանդակությունը
	Եզրակացություն
	Կատարված փոփոխությունները

	1
	ՀՀ տարածքային կառավարման և զարգացման նախարարություն
28.04.2016թ. թիվ 01/21/1095-16


	1. «Պետական կենսաթոշակների մասին» Հայաստանի Հանրապետության օրենքում փոփոխություններ և լրացում կատարելու մասին» ՀՀ օրենքի նախագծի.
	
	

	
	
	1) համարակալումը անհրաժեշտ է վերանայել, քանի որ նախագծի հոդվածները կրկնվում են:
	Առաջարկությունն ընդունվել է:
	Նախագծի համարակալումը վերանայվել է:

	
	
	2) 2-րդ հոդվածով (ներկայացվող տարբերակի 8-րդ հոդվածում) փոփոխվող 4-րդ մասի <<կարող են>> բառը առաջարկում ենք հանել, այլապես այս մասում նշված դրույթը կգործի միայն կենսաթոշակառուի բարի կամքի դրսևորմամբ:
Նույն հոդվածի 5-րդ մասի (ներկայացվող տարբերակի 2-րդ մասում) մեջ անհրաժեշտ է հանել <<2-րդ մասի>> բառերը` այդպիսով նշյալ դրույթի պահանջները տարածելով ամբողջ 1-ին մասի վրա, քանի որ 1-ին մասի 1-ին կետի դեպքերն արդեն իսկ վերաբերվում են դատական կարգով բռնագանձմանը:
	Առաջարկությունը չի ընդունվել:

Առաջարկությունը չի ընդունվել:


	Հիշյալ դրույթը պետք է գործի միայն կեն​սաթոշակառուի համաձայնու​թյամբ, ինչպես ուղղակիորեն նշված է տեքստում:

Հիշյալ դրույթը չի կարող գործել 1-ին մասի 1-ին կետի դեպքում, որը վերաբերում է օրինական ուժի մեջ մտած դատավճիռների, վճիռների հիման վրա կենսաթոշակից պահումներին: Բացառությունը սահմանվում է 1-ին մասի 2-րդ կետի և 4-րդ մասի համար:

	
	
	3) 3-րդ և 4-րդ հոդվածներով սահմանվող կարգավորումները առաջարկում ենք կատարել մայր օրենքում` լրացման միջոցով: Միաժամանակ առաջարկում ենք հստակեցնել 3-րդ հոդվածի 1-ին մասի 1-ին կետը:
	Առաջարկությունն ընդունվել է:
	Նախագծի 3-րդ և 4-րդ հոդվածների դրույթները վերախմբագրվել են և շարադրվել որպես «Պետական կենսաթոշակների մասին» ՀՀ օրենքում լրացում (նախագծի ներկայացվող տարբերակում՝ 9-րդ և 10-րդ հոդվածներ):

	2
	ՀՀ ոստիկանություն 29.04.2016թ. թիվ 24/99
	ՀՀ ոստիկանությունում ուսումնասիրվել է «Պետական կենսաթոշակների մասին» Հայաստանի Հանրապետության օրենքում փոփոխություններ և լրացում կատարելու մասին» ՀՀ օրենքի նախագիծը, որի վերաբերյալ առաջարկություններ և առարկություններ չկան:
	Ընդունվել է ի գիտություն:
	

	3
	ՀՀ ֆինանսների նախարարություն
04.05.2016թ. թիվ 01/83-1/13487-16


	ՀՀ ֆինանսների նախարարությունը քննարկել է Ձեր ս. թ. ապրիլի 20-ի N ԱԱ/ԱնԳ/3204-16 գրությամբ ներկայացված ««Պետական կենսա​թո​շակների մասին» Հայաստանի Հանրա​պե​տու​թյան օրենքում փոփոխություններ և լրացում կատարելու մասին» ՀՀ օրենքի նախագիծը (այսուհետ` Նախագիծ) և հայտնում է հետևյալը.
	
	

	
	
	1. Նախագծի 1-ին հոդվածի նախաբանում նշված ««Պետական կենսաթոշակների մասին» Հայաստանի Հանրապետության 2013 թվականի դեկտեմբերի 12-ի ՀՕ-154-Ն օրենքի» բառերը անհրաժեշտ է փոխարինել ««Պետական կենսաթոշակների մասին» Հայաստանի Հանրապետության 2010 թվականի դեկտեմբերի 30-ի ՀՕ-243-Ն օրենքի» բառերով:
	Առաջարկությունն ընդունվել է:
	Նախագծի 1-ին հոդվածի նախաբանը խմբագրվել է:

	
	
	2. Հաշվի առնելով «Իրավական ակտերի մասին» ՀՀ օրենքի 70-րդ հոդվածի 3-րդ մասը, որի համաձայն՝ իրավական ակտում լրացումներ կատարվում են դրանում նոր բաժիններ, գլուխներ, հոդվածներ, մասեր, կետեր, պարբերություններ, նախադասություններ, բառեր կամ թվեր լրացնելու միջոցով, Նախագծի 3-րդ և 4-րդ հոդվածները անհրաժեշտ է նախատեսել «Պետական կենսաթոշակների մասին» ՀՀ օրենքում առանձին հոդվածների լրացումների տեսքով: Բացի այդ, անհրաժեշտ է շտկել Նախագծի ամբողջ տեքստի համարակալումը:
	Առաջարկությունն ընդունվել:


	Նախագծի 3-րդ և 4-րդ հոդվածների դրույթները վերախմբագրվել են և շարադրվել որպես «Պետական կենսաթոշակների մասին» ՀՀ օրենքում լրացում (նախագծի ներկայացվող տարբերակում՝ 9-րդ և 10-րդ հոդվածներ):



	
	
	3. Նախագծի 2-րդ, 3-րդ և 4-րդ հոդվածով նախատեսվում է սահմանափակել կենսաթոշակից պահումները` ավել վճարված կենսաթոշակի գումարները, սխալը հայտնաբերելու օրվան նախորդող 3 տարվա ընթացքում ստացած գումարից ոչ ավելի չափով, առանձին դեպքերում կենսաթոշակը անկախիկ եղանակով ստացող կենսաթոշակառուին բանկ ներկայանալու պարտականությունը չկատարելու հետևանքով ավել վճարված գումարը հաշվարկելիս համարել պարտականությունը կատարված և առանձին սոցիալական խմբերին մինչև 2016 թվականի հունվարի 1-ը ավել վճարված կենսաթոշակների գումարները զիջել: Այդ կապակցությամբ հարկ է նշել, որ վերը նշված դրույթների ընդունումը կհանգեցնի ՀՀ պետական բյուջեի մուտքերի նվազմանը:
	Ընդունվել է ի գիտություն:
	Հարկ է նկատի ունենալ, որ հայցային վաղեմության ժամկետներն արդեն իսկ սահմանված են ՀՀ քաղաքացիական օրենսգրքով:

Միաժամանակ, ավել վճարված կենսաթոշակի գումարների բովանդակային վերլուծության արդյունքները ցույց են տալիս, որ խնդրո առարկա գումարները, երբեմն վճարվել են քաղաքացու մոտ անբարեխղճության բացակայությամբ:

Բազմաթիվ են դեպքերը, երբ ավելի շատ գործ ունենք օրենքի չիմացության, քան՝ միտումնավոր գործունեության հետ:

Առկա են նաև դեպքեր, երբ անձը, բարեխիղճ վարքագիծ դրսևորելով, կարող էր ամբողջությամբ ստանալ իրեն հասանելիք գումարը, սակայն դրսևորում է անբարեխիղճ վարքագիծ, որի արդյունքում հայտնաբերվում է կենսաթոշակի ավել վճարված գումար:

Հարկ է նկատի ունենալ, որ օրենս​դրու​թյան մեջ կատարված փոփո​խու​թյուն​ների ծավալը, ժամանակին ոչ լիար​ժեք իրավա​կար​գավորումները և առկա տեղեկա​տվու​թյունը, որպես կանոն, հնարավոր չեն դարձնում պարզել մեղավոր անձին:

Հանդիպում են նաև դեպքեր, երբ ոչ իրավաչափ վճարումները կատարվել են համապատասխան ընթացակար​գերի բացակայության և ոչ լիարժեք տեղեկատվության հետևանքով:

Ուշագրավ է նաև այն հանգամանքը, որ ավել վճարված գումարները, որպես կանոն վճարվել են սոցիալապես խոցելի խավերին, և դատարանի վճռի հիման վրա նրանցից ցանկացած գումարի բռնագանձում էական ազդեցություն է ունենում (կարող է ունենալ) նրանց սոցիալական վիճակի վրա:

Այսինքն, խնդիրն ունի ընդգծված սոցիալական բնույթ:

Մյուս կողմից, վերլուծությունը ցույց է տալիս, որ ցածր է նաև այդ գումարների վերադարձելիության մակարդակը:

Ավելին, ինչպես ցույց է տալիս վերլուծությունը, խնդրո առարկա դեպքում ՀՀ պետական բյուջե վերադարձված գումարների չափը համահունչ չէ դրանց վրա ծախսվող ռեսուրսներին:

Մասնավորապես, ինչպես ցույց են տալիս փաստերը (ներքոգրյալ թվերը)՝ 8,204,183 դրամ գումարը ՀՀ բյուջե վերականգնելու համար ներկայացվել է 316 հայց (կայացել է 316 դա​տա​քննություն): Այսինքն, յուրաքանչյուր հայցի դիմաց միջինում ՀՀ պետական բյուջե է վերականգնվել շուրջ 26,000 դրամ:

Ակնհայտ է, որ առկա է նաև գործընթացի ծախսարդյունա​վե​տության խնդիր:

	
	
	Միաժամանակ, կարգավորվող հարցի վերաբերյալ ամբողջական պատկերացում կազմելու նպատակով, առաջարկում ենք տեղեկատվություն ներկայացնել կենսաթոշակների գծով գործող օրենսդրության համապատասխան հետգանձման ենթակա ավել վճարված գումարների ընդհանուր ծավալի մասին` 2016 թվականի հունվարի 1-ի դրությամբ:
	Առաջարկությունն ընդունվել է:
	Ինչպես նշված է տեղեկանք հիմնավորման մեջ, 2015 թվականին հայտնաբերվել է 240.6 մլն դրամ ավել վճարված գումար, որից վերականգնվել է շուրջ 19.5 մլն դրամը:

Ընդ որում, 2015 թվականին Ծառայության կողմից ներկայացվել է 316 հայցադիմում՝ 98,101,793 ՀՀ դրամ հայցագնով: Ներկայացված հայցադիմում​նե​​րից հօգուտ Ծառայության կայացվել է 113 վճիռ` 29,038,774 ՀՀ դրամ գումարով: 2016 թվականի հունվարի 1-ի դրությամբ դատական կարգով բռնագանձվել է (վերականգնվել է ՀՀ պետական բյուջե) 8,204,183 ՀՀ դրամ:

	4
	ՀՀ պաշտպանության նախարարություն

10.05.2016թ. թիվ ՊՆ/510-792


	2016 թվականի ապրիլի 20-ի Ձեր N ԱԱ/ԱնԳ/3204-16 գրությամբ առնչությամբ հայտնում եմ, որ «Պետական կենսա​թո​շակների մասին» Հայաստանի Հանրա​պե​տու​թյան օրենքում փոփոխություններ և լրացում կատարելու մասին» ՀՀ օրենքի նախագծի վերաբերյալ դիտողություններ և առաջարկություններ չունենք:
	Ընդունվել է ի գիտություն:
	

	5
	ՀՀ կառավարությանն առընթեր ազգային անվտանգության ծառայություն

03.05.2016թ. թիվ 11/291
	«Պետական կենսա​թո​շակների մասին» Հայաստանի Հանրա​պե​տու​թյան օրենքում փոփոխություններ և լրացում կատարելու մասին» ՀՀ օրենքի նախագծի վերաբերյալ ՀՀ ազգային անվտանգության ծառայությունն ունի հեըևյալ դիտողությունները և առաջարկությունները.
	
	

	
	
	1-ին հոդվածում «2013 թվականի դեկտեմբերի 12-ի ՀՕ-154-Ն» բառերը փոխարինել 2010 թվականի դեկտեմբերի 30-ի ՀՕ-243-Ն» բառերով:
	Առաջարկությունն ընդունվել է:
	Նախագծի 1-ին հոդվածում կատարվել է համապատասխան փոփոխություն:

	
	
	Նախագծում խախտված է համարակալումը, ինչպես նաև նշված չէ, թե երկրորդ անգամ կրկնվող 3-րդ հոդվածով և 4-րդ հոդվածով առաջարկվող լրացումները որ հոդվածներում են կատարվում:
	Առաջարկությունն ընդունվել է:
	Նախագծի հոդվածները վերահամարակալվել են:


	6
	ՀՀ արդարադատության նախարարություն
07.06.2016թ. թիվ 01/6907-16
	1. Նախագծի 2-րդ հոդվածով առաջարկվում է «Պետական կենսաթոշակների մասին» Հայաստանի Հանրապետության օրենքի /այսուհետ` օրենք/ 36-րդ հոդվածը լրացնել հետևյալ բովանդակությամբ 6-րդ մասով. «Կենսաթոշակ ստանալու իրավունքը դադարեցնելուց հետո չվճարված կենսաթոշակի գումարը (այդ թվում՝ կենսաթոշակառուի մահվան պատճառով չվճարված կենսաթոշակի գումարը) վճարվում է դիմումի հիման վրա, անկանխիկ կամ կանխիկ եղանակով՝ Հայաստանի Հանրապետության օրենսդրությամբ սահմանված ժամկետում: (…)»: Թեև օրենքի 36-րդ հոդվածի 3-րդ մասով հստակ նշվում են կենսաթոշակառուի մահվան դեպքում չվճարված կենսաթոշակ ստացող սուբյեկտները, այնուամենայնիվ, ավելորդ չարաշահումներից խուսափելու համար անհրաժեշտ է առաջարկվող կարգավորման շրջանակներում ևս հստակ նշել, թե կենսաթոշակառուի մահվան դեպքում կոնկրետ ում դիմումի հիման վրա է վճարվում չվճարված կենսաթոշակի գումարը: Առաջարկում ենք «դիմումի հիման վրա» բառերից հետո լրացնել «(կենսաթոշակառուի մահվան դեպքում սույն հոդվածի 3-րդ մասով սահմանված անձանց դիմումի հիման վրա)» բառերը:
Նույն կարգավորման շրջանակներում անհրաժեշտ է հստակեցնել նաև «Հայաստանի Հանրապետության օրենսդրությամբ սահմանված ժամկետում» ձևակերպումը: Մասնավորապես, նկատի ունենալով, որ ժամկետները սահմանված են ՀՀ կառավարության 2011 թվականի մայիսի 5-ի թիվ 665-Ն որոշմամբ, առաջարկում ենք «Հայաստանի Հանրապետության օրենսդրությամբ սահմանված ժամկետում» ձևակերպումը փոխարինել «ՀՀ կառավարության որոշմամբ սահմանված ժամկետում» ձևակերպմամբ` նկատի ունենալով «Իրավական ակտերի մասին» ՀՀ օրենքի 43-րդ հոդվածի պահանջները:
	Առաջարկությունն ընդունվել է:


	Նախագծի 2-րդ հոդվածի (լրամշակված նախագծի 4-րդ հոդվածի) 2-րդ մասը վերախմբագրվել է:


	
	
	2. Նախագծի 3-րդ հոդվածում անհրաժեշտ է «վերջին պարբերությունը» բառերը փոխարինել «3-րդ կետի 3-րդ պարբերության» բառերով:
	Առաջարկությունն ընդունվել է մասնակիորեն:
	Նախագծի 3-րդ հոդվածի (լրամշակված նախագծի 7-րդ հոդվածի) 1-ին մասում «վերջին պարբերությունը» բառը փոխարինվել է «3-րդ կետի 2-րդ պարբերությունը» բառերով:

	
	
	3.
Նախագծի 6-րդ հոդվածում (ներկայացվող տարբերակի 8-րդ հոդվածում) անհրաժեշտ է նախատեսել, թե տվյալ հոդվածով առաջարկվող կարգավորումն օրենքում ինչ ձևով պետք է լրացվի` նկատի ունենալով «Իրավական ակտերի մասին» ՀՀ օրենքի 70-րդ հոդվածի պահանջները:
	Առաջարկությունն ընդունվել է:
	Ներկայացվող տարբերակի 8-րդ հոդվածում նախատեսվել է համապատասխան դրույթները շարադրել որպես Օրենքի 55-րդ հոդվածի (Անցումային դրույթներ) նոր՝ 5-րդ մաս:

	
	Մարդու իրավունքների պաշտպան

01.09.2016թ.

թիվ 01/13.2/2029-16
	««Պետական կենսաթոշակների մասին» Հայաստանի Հանրապետության օրենքում փոփոխություններ և լրացումներ կատարելու մասին» ՀՀ օրենքի նախագծի վերաբերյալ նկատառումներ չկան:
	Ընդունվել է ի գիտություն:
	

	
	ՀՀ արդարադատության նախարարություն

26.10.2016թ. թիվ

01/14/13655-16
	««Պետական կենսաթոշակների մասին» Հայաստանի Հանրապետության օրենքում փոփոխություններ և լրացումներ կատարելու մասին» Հայաստանի Հանրապետության օրենքի լրամշակված նախագիծը համապատասխանում է Հայաստանի Հանրապետության օրենսդրությանը:
	Ընդունվել է ի գիտություն:
	

	
	ՀՀ ֆինանսների նախարարություն

28.10.2016թ. թիվ 01/83-1/24484-16

	««Պետական կենսաթոշակ​նե​րի մա​սին» Հայաստանի Հանրապետության օրենքում փոփոխություններ և լրացումներ կա​տա​րե​լու մասին» ՀՀ օրենքի նախագծի լրամշակված տարբերակի (այսուհետ` Նախագիծ) վերաբերյալ հայտ​նում է հետևյալը.
1. Նախագծի 8-րդ հոդվածի 2-րդ մասով նախատեսվում է «Պետական կենսա​թո​շակների մասին» ՀՀ օրենքի (այսուհետ` Օրենք) 43-րդ հոդվածում կատարել լրացում, ըստ որի սխալմամբ (Օրենքի խախտմամբ) կենսաթոշակառուներին ավել վճարված կենսաթոշակների գու​մարների հետ գանձումը (բռնագանձումը) կսահ​մա​նափակվի նշված սխալը հայտնա​բե​րե​​լու օրվան նախորդող 3 տարվա (36 ամսվա) ըն​​թացքում սխալ վճարված գումարի չափով:

2. Նախագծի 10-րդ հոդվածով նախատեսվում է Օրենքի 55-րդ հոդվածում կատարել լրացում, ըստ որի մինչև 2016 թվականի հունվարի 1-ը կենսաթոշակառուներին սխալմամբ ավել վճարված կենսաթոշակների գումարները զիջվում է (բացառությամբ առանձին դեպքերի):
Այդ կապակցությամբ հարկ է նշել, որ վերը նշված դրույթների ընդունումը կհանգեցնի կենսաթոշակառուներին սխալ վճարված կենսաթոշակների գումարների հետ գանձումից (բռնա​գան​ձումից) ՀՀ պետական բյուջե ստացվող մուտքերի նվազմանը: 
Ելնելով վերահիշյալից, առաջարկում ենք Նախագծում նախատեսել դրույթ` համապատասխան փոփոխություն կատարելով նաև «Սոցիալական աջակցության մասին» ՀՀ օրենքում, ըստ որի, ստուգումների արդյունքում հայտնաբերվող` մինչև 2016 թվականի հուն​վա​րի 1-ը սխալմամբ (Օրեն​քի խախտումով) ավել վճարված կենսաթոշակների գումարները են​թա​կա կլինեն վերա​կանգն​ման ՀՀ պետական բյուջե սոցիալական պաշտպանության ոլոր​տի խրախուսման և զար​գացման ֆոնդի միջոցների հաշվին: 

Միաժամանակ, կից ներկայացվում է Նախագծի բյուջետային բնագավառում կար​գա​վոր​ման ազդեցության գնահատման վերաբերյալ եզրակացությունը: 
	Առաջարկությունը չի ընդունվել:
	«Սոցիալական աջակցության մասին» ՀՀ օրենքի համաձայն՝ սոցիալական պաշտպանության ոլորտի խրախուսման և զարգացման ֆոնդի միջոցները մուտքագրվում և օգտագործվում են ՀՀ կառավարության սահմանած կարգով:

ՀՀ կառավարությունը դեռևս չի սահմանել սոցիալական պաշտպանության ոլորտի խրախուսման և զարգացման ֆոնդի միջոցները մուտքագրելու և օգտագործելու կարգը:

Ըստ այդմ, ֆոնդը դեռևս ձևավորված չէ:

Միաժամանակ, առաջարկությունը չի բխում մինչև 2016 թվականի հունվա​րի 1-ը սխալմամբ (օրեն​քի խախտումով) ավել վճարված կենսաթոշակների գումարները զիջելու նպատակներից և խնդիրներից:

Հաշվի առնելով վերը նշվածը՝ առաջարկությունն անընդունելի է:

Միաժամանակ, ինչպես նշված է նախագծին կից ներկայացվող տեղեկանքում՝ նախագծի ընդունման առնչությամբ Հայաստանի Հանրապետության պետական բյուջեի եկամուտներում էական նվազեցումներ չեն նախատեսվում:




ՆԱԽԱՐԱՐ 
